
FORORD 
 
Kommunen har identifisert eit behov for ein heilskapleg overvassplan. Plan, bygg og eigedom og tekniske 
tenester har difor i fellesskap utarbeidd Kommunedelplan for overvatn. Planen er ein del av den gjeldande 
planstrategien for perioden 2024-2028. Gjennom god planlegging av arealbruk søkjer ein at ny utbygging er 
flaumsikre utan at utbygginga blir meir kostbar av den grunn. Gjennom riktig plassering av bygg og 
infrastruktur både i horisontal- og vertikalplanet, identifisering av risikoutsette område samt lokal infiltrasjon 
er målet å sikre ei heilskapleg handtering av overvatn. 
 
Ansvarleg planmynde er Kvam herad. Prosjektleiar i kommunen er Nils Eivind Stranden (Leiar for 
kommunalteknikk). Prosjektdeltakarar er Trond Inge Myhre Brakestad (plan- og byggesak), Rune Vik (plan- 
og byggesak), Jarle Ystebø (kommunalteknikk), Tore Dolvik (kommunegeolog) og Torstein Dalen og Natalia 
Zieritz (prosjektsekretær, Sweco Norge AS). 
 
 

Tabell 0: Saksgang 

Vedtak Saksnr. Dato Mynde 

Planprogram vedteken lagt på høyring 064/23 13.06.2023 Formannskapet 

Planprogram vedteken 23/1407 07.12.2023 Heradsstyret 

Kommunedelplan for overvatn vedteken lagt på 
høyring 

23/1407 19.09.2024 Formannskapet 

Kommunedelplan for overvatn  23/1407-15 07.02.2025 Heradsstyret 

1 Bakgrunn for planarbeidet 
 

Handtering av overvatn er i aukande grad eit tema som må handsamast i arealplanlegginga. 
Årsaka er at dei viktigaste grepa for å sikre ei trygg avrenning av overvatn vert gjort gjennom god 
arealplanlegging, til dømes ved plassering av bygningar, avsetjing av areal til flaumvegar og 
kotesetjing av flaumsoner. Plan- og bygningsloven (§ 3-1 punkt i) skriv at planar i samsvar med 
plan- og bygningsloven skal: 
 

«legge til rette for helhetlig forvaltning av vannets kretsløp, med nødvendig 
infrastruktur.» 

 
Denne temaplanen vil bidra å legge til rette for samla forvalting av vatnet sitt kretsløp, med 
naudsynt infrastruktur.  
 
Meld. St. 33 (Klimatilpasning i Norge) skriv (s. 53) i samband med planlegging og nybygging i by og 
tettbygde strøk at «Kommunene bør ha en overordnet strategi for hvordan overvann skal håndteres 
i slike områder». Og vidare at «Vesentlige elementer fra overvannstrategien bør innarbeides i 
kommuneplanens arealdel.».  
 
Kvam herad krev VA-rammeplan i alle detaljreguleringsplanar. Erfaringa så langt er at det er eit 
behov for ein overordna plan for overvatn for heile kommunen, slik at ein har eit betre grunnlag og 
ein klar strategi for å utarbeide meir detaljerte planar for overvatn i arealplanar. Kommunedelplan 
for overvatn vil såleis gje føringar og krav for utarbeidinga av VA-rammeplanar, samt korleis desse 
skal inngå i arealplanlegginga. Samstundes med utarbeidinga av Kommunedelplan for overvatn er 
krav til teknisk plan1 oppdatert i VA-normen. 
 
 
NOU 2015:16  «Overvann i byer og tettsteder» tilrår å utarbeide ein overordna kommunal strategi 
for handtering av overvatn. Ein slik overordna strategi vil danne grunnlag for vidare arbeid med  
planmessig handtering av overvatn. Overvannsutvalget (NOU 2015:16) tilrår at planar for overvatn 
primært bør handsamast som ein integrert del av planlegginga etter plan- og bygningsloven 
system.  Plan- og bygningsloven § 11-1 gjer heimel for utarbeiding av kommunedelplanar for 
bestemte områder, tema eller verksemdsområde. Kommunedelplan for overvatn er ein tematisk 
plan.  
 

  

 
1 Teknisk plan utarbeidast som ein del av søknad om igangsetjingsløyve. Krava til teknisk plan er ein del av 
VA-normen. 



 

KOMMUNEDELPLAN FOR OVERVATN SIDE 7 AV 37  
 

2 Målsetjingar for handtering av overvatn 
Formålet med denne kommunedelplanen er  
 

å ivareta handtering av overvatn i arealplanlegginga og i byggesak, og identifisere konkrete tiltak 
på overvassanlegg i kommunen. 

 
Målsetjinga for dette arbeidet er  

1) Ivareta vatnet sitt kretsløp med naudsynt infrastruktur. 
2) Overvatn skal ikkje ureine miljøet. 
3) Redusere risiko for overfløyming. 
4) Rettleie eksterne (utbyggjarar, rådgjevarar, tiltakshavarar og arealplanleggarar). 
5) Betre kommunal sakshandsaming gjennom å tydeleggjere rutinar og utarbeide gode 

verktøy for sakshandsaming. 
 

 

2.1 PLANTYPE, RETTSVERKNAD OG KONSEKVENSUTGREIING 
Kommunedelplan for overvatn er ein tematisk kommunedelplan etter plan- og bygningsloven (§11-
1) som skal handtera kommunen sine interesser, sektoransvar og mål knytt til forvalting av 
overvatn. 

 
Det er utarbeidd temakart som ein del av planarbeidet (f. eks. flaumvegar, flaumsoner, kritiske 
punkt i system for overvatn, etc.). Kartet er ikkje ein juridisk arealplan, men vil vere 
retningsgjevande for utarbeiding av reguleringsplanar. 

3 SENTRALE FØRINGAR OG KRAV 
Overvatn påverkar mange sektorar og aktørar. For å samordne overvatn- og vassdragstiltak 
innanfor eit nedbørsfelt må det samarbeidast på tvers av forvaltningsnivå, myndes- og 
ansvarsområde.  
 
Omfanget av lover, forskrifter, nasjonale, regionale og kommunale føringar gjenspeglar dei mange 
aktørane som blir påverka av overvass- og vassdragshandtering. 
 

3.1 Lovar og forskrifter 
 

• Lov om vern mot forurensning og om avfall (Forurensningsloven) 
• Lov om planlegging og byggesaksbehandling (Plan- og bygningsloven) 
• Lov om vassdrag og grunnvann (Vannressursloven) 
• Lov om forvaltning av naturens mangfold (Naturmangfoldloven) 
• Lov om kommunale vass- og avløpsanlegg (Vass- og avløpsanleggslova) 
• Lov om vegar (Veglova) 
• Lov om kommunal beredskapsplikt, sivile beskyttelsestiltak og Sivilforsvaret 

(Sivilbeskyttelsesloven) 
• Lov om sikring mot naturskader (Naturskadeloven) 
• Lov om vassdragsreguleringer (Vassdragsreguleringsloven) 
• Forskrift om tekniske krav til byggverk (Byggteknisk forskrift) 
• Forskrift om begrensning av forurensning (Forurensningsforskriften) 
• Forskrift om rammer for vannforvaltning (Vannforskriften) 
• Forskrift om konsekvensutredning 
• Direktiv 2000/60/EC (Vanndirektivet) 
• Sanitærreglement for Kvam herad med tilhøyrande Standard abonnementsvilkår for vann og 

avløp 
Lista er ikkje uttømmande. 

 
 

3.2 NASJONALE FØRINGAR 
• NOU 2015:16 Overvann i byer og tettsteder 
• NOU 2010:10 Tilpassing til eit klima i endring 
• Klimatilpasningsmeldingen, Stortingsmelding 33 
• Nasjonale forventninger til regional og kommunal planlegging 2019-2023 
• Statlig planretningslinjer for samordnet bolig-, areal- og transportplanlegging 
• Statlig planretningslinje for klima- og energiplanlegging og klimatilpasning i kommunene (på 

høring, frist for uttalelser 2017-12-01) 
• Veileder Samfunnssikkerhet i kommunens arealplanlegging, Direktoratet for 

samfunnssikkerhet og beredskap. 
• Rettleiar for handtering av overvatn i arealplanar, Nr. 4/2022, Norges vassdrags- og 

energidirektorat 
• Rettleiar for Sikkerhet mot flom, nr. 3/2022, Norges vassdrags- og energidirektorat 
• Retningslinjer Flaum og skredfare i arealplanar Nr. 2/2011, Norges vassdrags- og 

energidirektorat 
• Sikkerhet mot kvikkleireskred Nr. 1/2019, Norges vassdrags- og energidirektorat 
• Utredning av sikkerhet mot skred i bratt terreng, Norges vassdrags- og energidirektorat 
• Hvordan ta hensyn til klimaendringer i arealplanleggingen, Nr. 7/2018 Norges vassdrags- 

og energidirektorat 

3.3 Regionale føringar 
• Klima- og miljødepartementet si godkjenning av regional plan for vassforvalting i 

vassregion 
• Regional vassforvaltningsplan 2022-2027 for Vestland vassregion 
• Regional plan for klima 2022-2035 

 

3.4 Kommunale føringar 
• Kommuneplanens Samfunnsdel (2015-2030) og Arealdel (2019-2030) med føresegn 
• Kommunedelplan avløp 2017-2024. 
• VA-norm med tilhøyrande Overvassnorm for Hardanger og Sunnhordland (november 2020)  
• Allereie regulerte flaumsoner. 

 

3.5 ANDRE FØRINGAR 
• Delprosjekt Øystese, Flaumsone kart, rapport nr. 84/2015 Norges vassdrags- og 

energidirektorat. 
• Flaumfarevurdering Kvamskogen KDP, Skred AS 2022. 
• Flomberegning for Øysteelvi, rapport nr. 15/2009, Norges vassdrags- og energidirektorat. 

4 Ansvar for overvatn 
4.1 HERADET SITT ANSVAR 
 

Kommunen har sektoransvar for overvatn i arealplanar. Dette inneber at kommunen i arealplanar 
har ansvar for å: 

1) koordinere arbeidet med handtering av overvatn,  
2) sikre heilskap i systema for overvatn og forvaltinga av overvatn,  
3) rettleie og informere alle som er involvert i arbeidet med overvatn,  
4) pålegge private anleggseigarar/grunneigarar tiltak der det er føremålstenleg,  
5) drift av kommunale overvassanlegg, 
6) utarbeide overordna planar. 

Figuren viser mange av aktørane med interesser og ansvar i overvasshandtering. Ulike typar 
overvassproblemstillingar påverkar aktørane i ulik grad. Dette delkapittelet omhandlar kommunen 
si rolle. 

 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 

Statens Vegvesen 

Utbyggjar 

Interesse- 
organisasjonar 

Plan- og 
byggesak 

Parkvesen 

Statsforvaltaren 

Avdeling for 
Kommunalteknikk 

Grunneigar 

Noregs vassdrags- 
og energidirektorat 

Prosjekterande/ 
planleggarar 

Figur 1 Nokre av aktørane innan overvasshandtering. Figuren er ikkje uttømmande. Kommunikasjon 
går på kryss og tvers, og det er ingen enkeltaktør som er involvert i alle overvass-sakar. 

Koordinering 
Fleire mynder forvaltar regelverk og er ansvarleg for dei rammevilkåra som gjeld for kommunen si 
handtering av overvatn. I tillegg vil ulike kommunale verksemder/etatar/avdelingar ha ansvar for 
ulike sider ved handtering av overvatn. Private aktørar står for ein vesentleg del av 
arealplanlegginga og etablering av infrastruktur for overvatn. Det er difor trong for ei koordinering 
av aktørane og eit felles kontaktpunkt. Kommunen har ansvar for å koordinere arbeidet. Dette vert 
gjort ved å: 

1. utarbeide overordna overvassplanar, 
2. skaffe til vege, organisere og gjere relevant informasjon tilgjengeleg, 
3. kontrollere at krav er ivareteke i arealplanlegginga, reguleringa og utføringa. 

For å sikre ein heilskapleg forvalting er det naudsynt med eit felles kommunalt kontaktpunkt med eit 
overordna (sektor)ansvar for overvatn. Kvam herad vil ivareta sitt sektoransvar for overvatn ved å: 

1. utarbeide og rullere Kommunedelplan for overvatn, 
2. sørge for at det vert utarbeidd VA-rammeplanar for område- og detaljreguleringsplanar, 
3. oppdatere tilgjengeleg informasjon på kommunen sine nettsider, 
4. gje uttale til reguleringsplanar gjennom sakshandsaming av VA-rammeplanar, 
5. gje uttale til konsesjonssøknader som påverkar avrenningsforholda, til dømes 

konsesjonssøknader for vasskraft, vindmøller, o.l. 

 
 

Sikre heilskap 

Overvatn er ein del av det hydrologiske kretsløpet. Det hydrologiske kretsløpet er grunnlaget for 
livet på jorda. Skadar ein eit av stega i kretsløpet, skadar ein også økosystemet. I handteringa av 
overvatn er det difor viktig å sjå heile kretsløpet. Dette inneber at handtering av overvatn må 
planleggast for heile nedbørsfelt inkludert resipient. Dette sikrast ved at detaljerte planar for 
overvatn forankrast i overordna planar. Der det ikkje finns overordna planar, overordna planar er 
mangelfulle eller ikkje er oppdaterte vil det vere krav til overordna planlegging også i detaljerte 
planar for overvatn. I nokre området vil det vere aktuelt med krav om «felles planlegging» etter pbl 
§11-8e. Kommunen vil føre tilsyn med at ein fullstendig plan for overvatn er sikra i (areal)planar. 

Planmynda jf. plan og bygningslova §4-3 skal sjå til at risiko- og sårbarheitsanalyse gjennomførast 
for planområdet, eller sjølve gjere ei slik analyse. Områder med fare, risiko eller sårbarheit skal 
merkast i reguleringsplanen som omsynssone. Kommunen kan stille krav til bestemte løysingar for 
å føre overvatn gjennom eit planområde for å sikre totaliteten. 

 
Rådgje og informere 
Kommunen skal kunne rådgje sine eigne verksemder, arealplanleggarar, utbyggjarar, byggherrar 
og andre i deira arbeid med overvatn. Kommunen skal gjere informasjon som er naudsynt for at 
planleggarar kan utarbeide gode planar for overvatn, tilgjengeleg for alle. For å sikre framtidsretta 
rettleiing og informasjon skal kommunen, der det er formålstenleg, delta i og informere om forsking 
og utvikling innan overvatn. 

 
 

Pålegge tiltak på private anlegg 
Ein vesentleg del av ansvaret for handteringa av overvatn ligg på grunneigarar og anleggseigarar. I 
eit vassdrag kan det vere mange eigarar og overvassanlegg langs den same bekken. Summen av 
mange små areal med tette flater påverkar avrenninga frå eit større område. Nokre stadar er 
private anlegg for overvatn kopla til kommunale anlegg for avløp. Der dei private anlegga for 
overvatn skapar utfordringar for kommunale anlegg, kan det vere aktuelt å pålegge tiltak. Slike 
tiltak kan vere fråkobling av overvatn frå kommunale anlegg for avløp eller samordne planlegging 
med grunneigarar oppstrøms og nedstrøms. 

Drift av kommunale anlegg for overvatn 
Kommunen driftar anlegg for overvatn gjennom avdeling for kommunalteknikk. Drift av kommunale 
anlegg sørgjer for å: 

1. halde stikkrenner, bekkeinntak og røyr opne slik at dei har tilstrekkeleg kapasitet ved 
nedbør. 

2. vedlikehalde kommunale reinseinnretningar (basseng, sandfang, osb.) slik at resipientane 
held god vasskvalitet. 

3. vedlikehalde grøntanlegg slik at overvatn bidreg til gode rekreasjonsmoglegheiter for 
innbyggarane. 

Auka bruk av blågrøne løysingar for overvatn fører til auka ressursbehov til vedlikehald av 
grøntanlegg. Vidare vil auka krav og forventingar til vasskvalitet (t.d. kvalitet på sentrumsnært 
badevatn) gje auka behov for innsats på reinsing av overvatn, sanering av fellessystem for avløp og 
oppfylging av drift og vedlikehald av reinseinnretningar for overvatn. 

 
 
Utarbeide overordna planar 
Kommunen utarbeidar overordna planar og overvatn er ein del av slike planar. Planane gjev 
føringar, prioriteringar og krav til handtering av overvatn. Planar på dette nivået er kommuneplanar, 
kommunedelplanar og temaplaner. Tema som handterast i planane er t.d. flaumsoner, flaumvegar, 
vasskvalitet, vassdrag, grøntdrag, m.m. Døme på slike planar er: 

1) Kommuneplanen sin arealdel 
2) Risiko- og sårbarheitsanalyse (ROS)  
3) Kommunedelplan for overvatn (denne planen) 
4) Kommunedelplan for avløp  

 
 
 
 

4.2 ANDRE 
Ei rekkje andre aktørar har ansvar for overvatn, anten i kraft av mynde/lovverk eller som utbyggjar, 
grunneigar eller anleggseigar. 

 
 

Norges vassdrags- og energidirektorat 
Norges vassdrags- og energidirektorat (NVE) er nasjonal sektormynde innan tema flaum- og 
skredfare, samt allmenne interesser i vassdrag og grunnvatn. NVE har mynde til å fremje motsegn 
til planforslag viss det er konflikt med nasjonale eller vesentlege regionale interesser knytt til eitt 
eller fleire av desse temaa, eller av andre grunnar er av vesentleg betydning for NVE sine 
saksområde. NVE prioriterer å gje innspel og uttale til kommuneplanar og 
områdereguleringsplanar, samt reguleringsplanar der kommunen ber om fagleg bistand til konkrete 
problemstillingar. 
 
NVE har utarbeidd vegleiaren «Nasjonale og vesentlige regionale interesser innen NVEs 
saksområder i arealplanlegging» (2017) som gjev ein god oversikt over grunnlag for motsegnene 
og krava som vert sett til planlegginga. 

 
 

Statsforvaltaren 
Statsforvaltaren er regional mynde for ei rekkje type utslepp, samt gjev rettleiing og førar tilsyn der 
kommunen er ureiningsmynde/utsleppsmynde. Forureiningslova §2 punkt 2 gjev at ureiningsmynda 
skal samordne si verksemd med planmynda slik at planlovgjevinga saman med forureiningslova 
brukast for å unngå og avgrense ureining og avfallsproblem. Statsforvaltaren samlar kunnskap om 

tilstanden til vatnet og gjev ei vurdering av miljøtilstanden, overvakar og kartlegg problem, samt 
fungerer som miljøfagleg rådgjevar for andre involverte mynder. 

 
 
 

Utbyggjar/tiltakshavar 
Mange reguleringsplanar vert utarbeidde av private aktørar. I reguleringsplanen vert det sett av 
areal til bygg, flaumvegar og handtering av overvatn, samt andre behov. Utarbeiding av 
reguleringsplanar skal skje etter gjeldande lover, forskrifter og overordna planar.  

 
 
Grunneigar 
Grunneigar har ansvar for å handtere overvatnet på si eiga tomt slik at det ikkje fører til ulempe for 
areala nedstrøms. I mange tilfelle vert det løyst med eit anlegg for overvatn som berre handterer 
overvatn frå eiga tomt, slik som magasin for fordrøying, grøne tak og infiltrasjonsløysingar. I andre 
høve kan det innebere ansvar for ein delstrekning av eit lengre bekkeløp som kryssar over eiga 
tomt. 

 
 

Vegeigar 
Vegar er ofte av stor betydning for handteringa av overvatn: 

- Vegar fungerer som flaumveg ved kraftig nedbør. 
- Avrenning frå vegar kan gje ureina vatn (avhengig av trafikkmengda). 
- Vegar avskjer elver og bekkar, og overvatn vert ført i kulvertar og stikkrenner under 

vegen. Slike kryssingar kan vere flaskehalsar i systemet for overvatn, og krev tilsyn og 
vedlikehald. 

- Hovudvegar som er svært sentrale for overordna framkome skal normalt ikkje fungere 
som flaumveg. 

- Vegeigar sitt leidningsnett for overvatn er etablert og dimensjonert for å handtere vegvatn, 
og er å rekne som anlegg tilknytt vegeigendommen og ikkje det offentlege generelt. 

Vegeigar er ansvarleg for sine anlegg for overvatn, både når det gjeld vasskvalitet og kapasitet.   

4.3 ANSVARSDELING INTERNT I KOMMUNEN 
Ulike delar av kommunal forvalting har ansvar for overvatn. I Kvam herad fordelast ansvaret slik: 

 

Plan- og byggesak 
Plan og byggesak vil formelt sakshandsame og godkjenne overvassplanar jf. plan- og bygningslova 
som ein del av arealplanar og byggesaker. Plan- og byggesak innhentar utsegn frå avdeling for 
Kommunalteknikk. Anlegg for overvatn kan også ha funksjonar utover transport av overvatn frå A til 
B. Det kan vere anlegg som også skal fungere som rekreasjonsområde (t.d. turdrag langs ei 
bekkeopning, innebere eit ureiningsutslepp, handtere landbruksavrenning, krysse vegar, osb.). I 
slike høve vil det vere aktuelt å innhente utsegn frå fleire aktørar, slik som Norges vassdrags- og 
energidirektorat, Statsforvaltaren, vegeigar, osb.. 

 

Kommunalteknikk 
Avdeling for kommunalteknikk behandlar planar for overvatnet sin samanheng med overordna 
overvass-system, tilstøytane planar samt vurderer om overvatn er tilstrekkeleg utgreidd i samband 
med arealplanar og byggesaker. Blant anna inneber det kontroll av at anlegga er dimensjonert, 
flaumvegar er ivareteke og at prinsippløysingar er viste. Krav til VA-rammeplanar er omtalt i 
kommunedelplan for overvatn kapittel 8. Avdeling for kommunalteknikk sakshandsamar overvatn i 
samband med VA-rammeplanar (arealplanar) og teknisk plan (søknad om igangsetjingsløyve). 

 

Næring og Landbruk 
Avdeling for næring og landbruk gjev skriftleg utsegn til planar og byggesaker som handlar om 
avrenning frå landbruk. Aktuelle problemstillingar er ureining frå landbruksavrenning, drenering av 
jorde langs vassdrag, o.l. Plan- og byggesak innhentar skriftleg utsegn frå avdeling for Næring og 
Landbruk i dei sakene der det er relevant. Der avrenning frå landbruk blir ført inn på det 
kommunale leidningsnettet, skal det søkjast om påsleppsløyve. Søknad om påsleppsløyve blir 
sakshandsama av Avdeling for kommunalteknikk. 

 

Kommunegeolog 
Kommunegeologen er organisert under Samfunnsutvikling. I arealplanar og byggesaker der 
vassdragsflaum er eit tema, skal kommunegeologen gje eit skriftleg utsegn til 
arealplanen/byggesaka. Det er såleis ein skilnad mellom vassdragsflaum (jf. NVE-rettleiar 2/2023, 
TEK17 og vassressurslova §2) og overfløyming frå overvatn. 

5 Strategi for handtering av overvatn 
Strategiane er utarbeidde for å nå målsetjinga omtalt i kapittel 2. Strategiane skal sikre gode og 
funksjonelle løysingar for overvatn som tek omsyn til sikkerheit, miljø og estetikk. Strategiar og 
målsetjingar legg føringar for val av løysingar for overvatn.  
 
Planlegging av overvatn må samordnast med arealplanlegginga. Det inneber at prinsipp eller 
løysningar for handtering av overvatn skal vurderast og fastsetjast i arealplanar (kommuneplan/ 
kommunedelplan/ reguleringsplan). Dette skal ivaretakast ved utarbeiding av eigne planar for 
handtering av overvatn (VA-rammeplanar, prinsipp-planar for handtering av overvatn). I enkelte 
høve kan det vere aktuelt med planar for overvatn som omtalar spesifikke tema som drensplanar 
og flaumplanar. Moglegheiter for samordning mellom handtering av overvatn og grønstruktur, 
vegplanar o.l. skal søkjast utnytta. 

Følgjande overordna prinsipp detaljerer krava til handtering av overvatn: 
• Planlegging av overvatn skal alltid utførast for heile nedbørsfeltet og dekkje heile 

planområdet. 
• Ved utbygging av nye område og ved fortettingsprosjekt må handteringa av overvatn 

planleggast og utførast på ein slik måte at overvatnet ikkje gjev skadar eller ulemper i 
områder oppstrøms eller nedstrøms (derunder økonomiske ulemper ved framtidige tiltak). 

• System for overvatn skal leie nedbør (regnvatn og snø) på ein sikker, miljøtilpassa og 
kostnadseffektiv måte slik at innbyggjarane si helse, sikkerheit og økonomiske interesser 
blir ivaretatt. 

• Alt overvatn skal fortrinnsvis takast hand om lokalt, det vil seie gjennom infiltrasjon, utslepp 
til resipient, eller på annan måte utnyttast som ressurs slik at vatnet sitt kretsløp blir 
oppretthalde, og reinsingsevna til naturen blir utnytta.  

• Tilførsel av overvatn til offentlege avløpsnett skal minimerast. 
• Tiltak som fører til auka overflateavrenning og auka vasstilførsel til vassdrag skal vere 

spesielt omtala og vurderte i arealplanar. 
• Opne flaumvegar skal merkast på kart. Nye tiltak må heller ikkje hindre flaumvegar for vatn. 
• Framtidige klimaendringar skal takast omsyn til. 
• Tiltak bør setjast inn ved ureiningskjelda (redusere produksjon av ureining gjennom riktige 

materialval for bygningar, godt gatereinhald, og liknande.). 
• Prinsipp for handtering av overvatn skal fastsetjast i arealplanar (t.d. reguleringsplanar). 
• Den naturlege vassbalansen skal søkjast opprettheldt innanfor planområdet. 
• Vatnet skal gjerast meir synleg og tilgjengeleg i utbygde område/byområde.  
• Opne blågrøne løysingar skal prioriterast. 
• Eksisterande bekkelukkingar skal vurderast å gjenopne. 
• Overvatn skal ikkje påverke vasskvaliteten i resipienten negativt. 
• Ureina og ikkje-ureina overvatn bør haldast fråskilde. 
• Handtering av overvatn skal, der det er mogleg og føremålstenleg, løysast slik at arealet 

også kan brukast til leik, rekreasjon og parkmessige innslag i bygde område. 
• Når leidningsnettet blir overbelasta, tetta eller øydelagt, skal det finnast eit 

avrenningssystem på overflata der overvatnet kan avleiast utan å gjere skade. 
• Vegeigar skal involverast tidleg i tilfelle der vegar planleggast som flaumvegar. 
• Hovudvegar som er svært sentrale for overordna framkomst skal ikkje fungere som 

flaumveg. 

Løysingar som avvik frå ovanståande skal grunngjevast særskilt. 

Overvasshandtering skal samordnast med eksisterande og 
planlagt arealbruk. 

5.1 TRE-TRINNS STRATEGIEN 
Tre-trinns strategien (infiltrasjon, fordrøying og flaumvegar) er godt kjend i bransjen. Dr. Ing. Kim 
Paus (Norges miljø- og biovitenskapelige universitet, NMBU) har lansert ein meir utfyllande 
strategi, sjå Figur 2. Denne tek omsyn til forarbeidet før den praktiske handteringa av overvatn: 

- Trinn -1: Dette trinnet omhandlar dei politiske vedtaka som gjeld for overvasshandteringa. 
Eit tema her er mellom anna behovet for eit eige overvassgebyr, på lik linje med 
avløpsgebyr og drikkevassgebyr. Andre tema er kva sikringsnivå (t.d. gjentaksintervall) ein 
skal dimensjonere for (og dermed tilhøyrande kostnadar), ansvarsforhold ved 
overfløymingar med meir. Kommunane sit nær dei daglege problemstillingane og bør her 
kommunisere kva for ein overvasspolitikk dei treng. 

- Trinn 0: Dette trinnet omhandlar planlegging av overvassanlegg, flaumsoner, vassvegar, 
osb. Denne kommunedelplanen er ein del av dette trinnet, i lag med dei overvassplanane 
som vert utarbeidde som følgje av krav i denne kommunedelplanen. 

- Trinn 1: Dette trinnet omfattar lokal infiltrasjon, bruk av overvatn som ein ressurs i bybildet 
ved å integrere overvatnet i grønstrukturar og ivareta det hydrologiske kretsløpet. Krava til 
infiltrasjon er innarbeidde i lovverket gjennom vassressurslova, plan- og bygningslova, 
statlege planretningslinjer og byggteknisk forskrift. 

- Trinn 2: Dette trinnet omhandlar fordrøying. Det vil seie å halde igjen vatnet (til dømes i ein 
innsjø, i eit lågbrekk, nedgrave magasin osb.) og sleppe det ut vidare med ei lågare 
maksimal vassmengd, slik at nedstrøms anlegg ikkje vert hydraulisk overbelasta. 
Fordrøyning dimensjonerast for eit bestemt gjentaksintervall ut frå krav i VA-norm og 
vurdering av konsekvensane ved overfløyming. 

- Trinn 3: Dette trinnet omhandlar etablering av trygge flaumvegar. Flaumvegar kan anten 
vere sekundære (normalt tørre, t.d. ein veg) eller primære (normalt våte, t.d. ei elv). 
Flaumvegane skal regulerast som omsynssoner. Flaumvegane skal ivareta byggteknisk 
forskrift sine krav til tryggleik mot flaum (jf. TEK17 kapittel 7). I nokre tilfelle kan høgare 
gjentaksintervall enn krava i TEK17 vere aktuelt, til dømes der konsekvensane er særleg 
store eller der anleggseigar stiller høgare krav (t.d. Statens vegvesen sine vegnormalar, 
Bane Nor si tekniske handbok osb.). 

- Trinn 4: Dette trinnet omhandlar å ivareta vatnets kretsløp, økosystemtenester, 
vasskvalitet og økologi. Det vert gjort gjennom å halde vassdrag opne, sikre minimum 
vassføring, hindre ureining å renne ut i vassdrag, halde grunnvassnivået osb. 

- Trinn 5: Dette trinnet omhandlar å førebyggje ureining, samt å reinse overvatn. Kapittel 5.4 
Ureining omtalar dette temaet ytterlegare. 

 

 

 



 

KOMMUNEDELPLAN FOR OVERVATN SIDE 17 AV 37  
 

 
Figur 2 Trinn 1, 2 og 3 er den tradisjonelle 3-trinnsstategien. Figuren er laga av Dr. Ing. Kim Paus ved NMBU, 
og utvidar strategien med 2 ytterlegare trinn i tillegg til å omtale forarbeidet før den praktiske gjennomføringa 
av overvasshandteringa. 

 

5.2 SEPARERING 
Kommunen skal søkje å redusere overløpsutslepp ved å separere eksisterande fellesleidningar for 
avløp. Det skal ikkje etablerast nye system baserte på fellesavløpssystem (overvatn og spillvatn i 
same leidning). Separering av fellesavløpssystem reduserer også risikoen for oppdemming i 
leidningsnettet med påfølgjande innomhus overfløymingar.  

Figur 3 Etablering av 2-røyrs separatsystem (separering av fellesavløpssystem). Røyret nede til venstre er eit 
overvassrøyr (svart), røyret nede til høgre er eit spillvassrøyr (raudbrunt) og røyret i midten øvst er ein 
vassleidning. Grøfta er ei tradisjonell VA-grøft. 

 

5.3 1-RØYRS STRATEGIEN 
Eit 1-røyrs separatsystem består av ei spillvassleidning. Overvatnet må då renne på terreng i 
kanalar, grøfter og bekkar, samt infiltrerast så nært kjelda som mogleg. Eit 2-røyrs separatsystem 
er eit system med ei spillvassleidning og ei overvassleidning. 

For nye bustad- og næringsområde skal det fortrinnsvis etablerast 1-røyrs separatsystem. Årsaka 
er at desse systema er meir robuste mot overfløyming. Planlegging og prosjektering av 1-røyrs 
separatsystem er krevjande fordi det krev meir areal på overflata (noko som må takast omsyn til i 
arealplanen) og områda må planleggast med fall på terreng fram til næraste flaumveg/vassveg (t.d. 
bekk, elv, innsjø eller hav). Dette gjer at høgdesetjing av terreng, bygg, flaumvegar og liknande er 
særskilt viktig i eit område der all overvasshandtering skjer på overflata. 

I eksisterande utbygde område med 2-røyrs separatsystem eller fellesavløpssystem må det gjerast 
ei vurdering av i kva grad det er mogleg å etablere eit 1-røyrs separatsystem. Årsaka er at 
terrengforholda og arealbruken ofte gjer det utfordrande å etablere eit 1-røyrs separatsystem, i 
tillegg til at nokon område ligg i «lukka område» og kan dermed berre drenerast via lukka system. 
Det kan vere ein kombinasjon av 1-rørs og 2-rørs separatsystemer i eit område. Til dømes, dersom 
ein koplar frå delar av taknedløpa i eit eksisterande område, vil det vere ein kombinasjon av 1- og 
2-rørs separatsystem. 

Figur 4 T.v. 1-røyrs separatsystem ved Norheimsund. Vatnet renn på terreng fram til open bekk og vidare i 
bekken. T.h. 1-røyrs separatsystem der overvatnet renn ut i ei grøft og infiltrerast. 

 

5.4 UREINING 
Ureining i overvatn kjem frå avrenning frå ureina overflatar (t.d. vegar, industriområde) og vatn frå 
overløp. Reduksjon av overløpsdrift er regulert gjennom utsleppsløyve frå Statsforvaltaren og er eit 
kontinuerleg arbeid innanfor avløpsområde (eige gebyrområde).  

Ureininga frå ureina overflater søkjast redusert ved å bruke materialar som ikkje avgjer t.d. 
tungmetall. I tillegg skal ureina overvatn reinsast før utslepp. Døme på reinseanlegg er oljeutskiljar, 
sandfang, infiltrasjonsanlegg, reinsebasseng osb. Val av reinsemetode skal veljast ut frå faglege 
vurderingar og dimensjonerast i samsvar med dei rettleiarar, standardar og normer som finst for 
den einskilde anleggstypen. 

6 Risikoakseptnivå 
Noregs Vassdrag- og Energidirektorat (NVE) sin rettleiar nr. 4/2022 Rettleiar for handtering av 
overvatn i arealplanar omtalar NVE sin tilråding for akseptabel risiko for fare og skade frå overvatn. 
Kort samanfatta anbefaler rettleiaren å kartlegge dreneringslinjer, lågpunkt og kritiske punkt på 
kommuneplannivå (dette er gjort i kartvedlegga til denne planen), og utarbeide hydrauliske 
overflatemodellar på reguleringsplannivå (både område- og detaljregulering). Vidare sett rettleiaren 
anbefalte øvre grenser for produktet av vasshastigheit og vassdjupn, sjå figur 5. Multipliserer ein 
vasshastigheita med vassdjupna, til dømes ei vasshastigheit på 1,5 m/s multiplisert med 0,2 m 
vassdjupn får ein DV-talet 0,3 (1,5x0,2). Talet 0,3 er lågare enn kravet på 0,4 (sjå figuren 
nedanfor), og risikoen vil dermed vere akseptabel. For å finne vassdjupn og vasshastigheit på 
terreng i urbane strøk (som normalt er tørre), må ein utarbeide hydrauliske overflatemodellar. 
Hydrauliske overflatemodellar vert utarbeidde ved hjelp av særskilt programvare av fagekspertar 
innanfor fagområdet. 
 

 

 
Figur 5 Noregs Vassdrag- og Energidirektorat si anbefalte øvre grense for produktet av vasshastigheit og 
vassdjupn (v x d), henta frå rettleiar nr. 4/2022 Rettleiar for handtering av overvatn i arealplanar. Rettleiaren 
har ein tilsvarende figur for krav til DV-tal for fare for bygningar. Tilrådde grenseverdiar gjeld ikkje for 
planlagde flaumvegar. 

 
 

Det er fleire utfordringar med eit krav til DV-tal: 
1. Hydrauliske overflatemodellar er svært arbeids- og kostnadskrevjande å 

utarbeide. Det er få fagpersonar som utarbeider slike modellar. Det er 
difor ikkje realistisk at slike modellar kan krevjast utarbeidde i kvar 
reguleringsplan.  

2. Slike modellar lar seg sjeldan (om nokon gong) kalibrerast og validerast, 
fordi ein treng måledata (djupn og vasshastigheit) frå ei flaumhending i 
tiltaksområdet (som då ofte er byrom, gater, rundt bygg, utbygde område).  

3. Med usikre og ikkje verifiserte modellar frå einskilde reguleringsplanar 
oppstår utfordringa med at tilstøytande og delvis overlappande 
reguleringsplanar opererer med ulike hydrauliske overflatemodellar som 
ikkje samsvarar med kvarandre, slik ein har erfart for nedbørsfelt før 
nedbørsfelta ble automatisk generert av programvare for større område. 

4. Ei overfløyming kan gje store økonomiske og praktiske konsekvensar, 
sjølv ved låge DV-tal (ein overfløymd kjellar har same skade uavhengig 
av vasshastigheita i gata utanfor).   

 
NVE sin rettleiar tilrår kommunane å ta stilling til akseptabel risiko. Følgjande siterast frå rettleiaren: 

Det er ikkje mogleg å sikre samfunnet heilt mot fare eller skade frå overvatn. Da det ikkje 
føreligg lov eller forskrift som gir føringar for kva tryggleik kommunen skal legge til grunn, 
må kommunen sjølv ta stilling til tilstrekkeleg tryggleik mot fare og skade frå overvatn, jf. 

pbl. § 28-1 og dei generelle krava i TEK17 § 7-1. 
 

 
På bakgrunn av ovannemnde set Kvam herad følgjande krav til akseptabel risiko 
 

1. Overvassanlegg som vert dimensjonerte for å unngå økonomisk skade skal 
dimensjonerast i høve til lokal VA-norm, vedlegg B7 Overvassnorm – Rettleiar for 
planarbeid og utbyggingsprosjekt. Krava til gjentaksintervall i lokal VA-norm er i 
samsvar med Norsk vann sin rettleiar 168. 

2. Overvassanlegg som vert dimensjonerte mot fare/tryggleik for menneske (liv og 
helse) skal dimensjonerast etter TEK17 §7-2 Sikkerhet mot flaum og stormflo.  

3. Flaumvegar skal vurderast heilskapleg i heile sin strekning frå start til utløp i 
resipient, også når flaumvegen strekkjer seg utanfor plangrensa. Der det er fleire 
eigarar av overvassanlegg i flaumvegen (til dømes ulike eigarar av stikkrenner, 
bekkeinntak, opne og lukka bekkestrekningar), kan det vere at dei ulike eigarane har 
ulike krav til dimensjonering. Til dømes har private bustadeigarar krav i høve til 
TEK17, Vestland fylkeskommune har krav i vegnormalane, og Kvam herad har krav 
i lokal VA-norm. I slike høve skal det høgaste kravde gjentaksintervallet leggast til 
grunn, men aldri lågare enn eit klimajustert 100-års gjentaksintervall. 

4. Ved plassering av bygg og utbygde område skal løysingar der bygg og utbygde 
område vert plasserte på flaumsikkert nivå over maksimal flaumvasstand 
prioriterast som løysing. Andre løysingar for flaumsikring kan vere flaumvollar, 
overvasspumper og store overvassrøyr. Ved plassering av bygg og utbygde område 
under maksimal flaumvasstand (dvs. andre løysingar enn prioritert løysing) skal 
dette grunngjevast særskilt og drøftast med kommunen under utarbeidinga av 
arealplanen. 

5. Vegar som skal nyttast som flaumvegar og tilkomstvegar til beredskapskritiske 
objekt (omsorgsbustader, kriseleiing, mat- og drifstofflager, sjukehus, o.l.), skal 
følgje NVE sine tilrådde krav til DV-tal for slike vegar/flaumvegar, sjå figuren 
nedanfor. 

Figur 6 Noregs Vassdrag- og Energidirektorat si anbefalte øvre grense for produktet av vasshastigheit og 
vassdjupn (v x d), henta frå rettleiar nr. 4/2022 Rettleiar for handtering av overvatn i arealplanar. Figuren gjeld 
for vegar som er tilkomstvegar for beredskapskritiske objekt. 

7 Utfordringar med overvatn i Kvam herad 
Følgjande kapittel omhandlar utfordringar med overvatn i Kvam herad 

 

Generelle utfordringar 
Kvam herad, som andre kommunar, opplever klimaendringar som aukar belastninga på 
overvassanlegga. Samstundes medfører fortetting og utbygging i eksisterande område ein auka 
andel av tette flatar som også aukar belastninga på overvassanlegga. Dette skapar eit behov for å 
oppdimensjonere, rehabilitere og etablere nye overvassanlegg. Overvassanlegga strekkjer seg frå 
fjell til fjord, og påverkar difor fleire grunneigarar. Fleire aktørar er ofte anleggseigar for kvar sin 
delstrekning av den same vassvegen frå fjell til fjord. Dette gjev behov for koordinering mellom 
aktørar/grunneigarar for å sikre heile anlegget for overvatn. Etablering av opne overvassanlegg 
skaper også eit behov for prioritering av arealbruk, til dømes ved etablering å etablere ein open 
bekk over ei tomt kontra lukka vassveg, grøft langs ein veg kontra lukka drenssystem, flaumsoner i 
dagen i staden for eit bygg, og liknande. Dette er utfordringar som er felles for dei fleste kommunar 
i Norge. 

 

Spesielle utfordringar 
Utfordringar som gjeld særskilt for Kvam herad er: 

1. Etablering av rutinar for sakshandsaming av overvatn i arealplanar og byggesaker. 
2. Kompetanseheving hos aktørane som er involverte handsaminga av overvatn i Kvam 

herad (både interne/kommunale og eksterne/private (forslagsstillarar, tiltakshavarar, 
rådgjevarar og entreprenørar)). 

3. Etablering, dokumentering og kartfesting av trygge flaumvegar. 
4. Drenering av private tomter utan overvassplanlegging. 
5. Eksisterande arealplanar utan overvassplan og ROS-analyse. 
6. Eksisterande utbygde områder med eldre infrastruktur, liten dimensjon eller utgått levetid. 
7. Spesifikke utfordringar knytt til bestemte anlegg, til dømes: 

a. Separering (overvatn/spillvatn) og sanering av enkeltområde i Ålvik, Vikøy, 
Øystese og Norheimsund 

b. Innlekk av overvatn til lågtliggande avløpssystem på Kvamskogen 
c. Stegvis utbygging av ulike hyttefelt på Kvamskogen utan felles løysing på 

overvatnet 
d. Manglande kapasitet i overvass-systema i området mellom Sundsvik/Norheim og 

Valland 

8 Forvalting og sakshandsaming av overvatn i 
reguleringsplanar og byggesaker 
 
Overvassplanar vert godkjende av avdeling for plan og byggesak. Godkjenning føreset ei positiv 
forhandsuttale frå avdeling for kommunalteknikk. Overvassplanar vert vedtekne av kommunestyret 
som ein del av reguleringsplanar. Sakshandsaminga for overvatn følgjer dermed flyten vist i figuren 
nedanfor. 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
Dersom det ikkje er utarbeidd ein VA-rammeplan på førehand av ein teknisk plan, må ein likevel 
oppfylle krava til ein VA-rammeplan som er sett i kommunedelplan for overvatn. Det inneber 
mellom anna kartlegging av flaumvegar, identifisering av nedbørsfelt, vurdering av ureina overvatn, 
og meir (sjå neste kapittel). 

 

Kommuneplanen sin arealdel 
(utarbeidast av Kvam herad, 
vedtakast av kommunestyret) 

Kommunedelplan for overvatn 
(denne planen) 

(utarbeidast av Kvam herad, 
vedtakast av kommunestyret) 

VA-rammeplan for reguleringsplan 
(utarbeidast av forslagsstillar, 

sakshandsamast av avdeling for 
kommunalteknikk) 

Teknisk plan 
(utarbeidast av forslagsstillar, 

sakshandsamast av avdeling for 
kommunalteknikk) 

Figur 7 Samanhengen mellom overordna overvassplanar og prosjektering av 
overvassanlegg i ei byggesak. NB! Teknisk plan omfattar meir ein berre VA, den 
omfattar også veg og anna infrastruktur. 

Figuren nedanfor viser dokumentflyten ved planlegging av overvatn i ein reguleringsplan og byggesak.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  

Evt. revisjon av VA-ram
m

eplan 

Utarbeiding av 
reguleringsplan/byggesøknad 

Utarbeiding av VA-
rammeplan/teknisk plan 

Forslagsstillar sender 
reguleringsplan med tilhøyrande 

VA-rammeplan til plan- og 
byggesak for sakshandsaming. 

Evt. dialog 
med 

kommunal-
teknikk utan 

formell fråsegn. 

Sakshandsaming av VA-
rammeplan/teknisk plan av 

avdeling for kommunalteknikk og 
reguleringsplan av plan og 

byggesak parallelt. 
 

Figur 8 Dokumentflyt for utarbeiding og sakshandsaming av VA-rammeplanar. Svarte piler viser saksgangen, 
medan grå piler viser dialog. Pilene til boks 1 og 2 viser at utarbeiding av VA-rammeplan/teknisk plan og 
reguleringsplan startar samstundes. Pilene mellom boks 1 og 2 viser til at overvatnet påverkar arealbruken, 
og det må difor vere ein dialog mellom arealplanleggar og overvassplanleggar (VA-ingeniør, 
landskapsarkitekt og andre) slik at arealbruken samordnast. Til dømes bør ein tidleg i arbeidet med 
reguleringsplanar kartlegge flaumsoner for å unngå å plassere byggverk i flaumutsette område. Pilen mellom 
boks 2 og 2.1 viser til dialogen med kommunen under utarbeidinga av VA-rammeplan/teknisk plan. Avdeling 
for kommunalteknikk opprettar ikkje eit eige saksnummer, men skriv sine formelle vurderingar som ein del av 
saksnummeret til avdeling for plan- og byggesak. Pilene mellom boks 2 og 4/5 indikerer at dersom det er 
merknadar til VA-rammeplanen/teknisk plan, må denne reviderast og sendast inn på nytt for handsaming. 

1 2 

3 

4 

2.1 

Oppstartsmøte 
1. Plan- og byggesak 
2. Kommunalteknikk 
3. Kommunegeolog 
4. Landbruk og næring 
5. Forslagsstillar 

Plan til høyring, politisk 
handsaming eller utføring 

(godkjent byggesak). 

5 

9 Innhald og omfang av ein plan for overvatn 
Planlegging av overvatn inngår som ein del av arbeidet med reguleringsplanar. Likevel heng 
planlegging av overvatn nært saman med planlegging av anlegg for drikkevatn og avløp. 
Overvassplanar skal difor utarbeidast som ein del av VA-rammeplanar. Ein VA-rammeplan 
omfattar dei følgjande hovuddeler: 

1. Overvatn 
2. Avløp 
3. Drikkevatn 

 

Både planar for overvatn, avløp og drikkevatn skal godkjennast av den teknisk ansvarlege i Kvam 
herad, noko som inneber at VA-rammeplanen i sin heilskap skal handsamast av avdeling for 
tekniske tenester i Kvam herad.  

I kommunedelplan for overvatn omtalast berre overvass-delen av ein VA-rammeplan. VA-norma 
gjev føringar for krav til avløp og drikkevatn, samt krav til den tekniske utforminga av 
overvassanlegg (val av material, kumtypar, med meir). 
 
Følgjande tabell gjer ei oversikt over kva dokument overvassplanlegging skal inngå i, og når dei 
skal utarbeidast. 
 
Tabell 1 Oversikt over planar kor overvassplanegging inngår. 
Nr. Kva Skildring Ansvarleg for 

utarbeiding av 
overvassplan 

1 Kommuneplanen 
sin arealdel (KPA) 

Overvassplanlegging inngår som ein del 
av føresegnene og omsynssoner i KPA. 

Kommunen 

2 Kommunedelplanar Overvassplanlegging inngår i VA-
rammeplan 

Det må avtalast om 
kommunen eller 
forslagsstillar utarbeider 
VA-rammeplan. 

3 Områderegulering Overvassplanlegging inngår i VA-
rammeplan 

Forslagsstillar 

4 Detaljregulering Overvassplanlegging inngår i VA-
rammeplan 

Forslagsstillar 

5 Søknad om 
byggjeløyve (2 hus 
eller meir) 

Overvassplanlegging inngår i teknisk 
plan 

Tiltakshavar 

6 Søknad om enkelt  
byggeløyve 

Ingen krav om teknisk plan, men enkel 
beskrivelse av overvatn på eigedomen 

Tiltakshavar 

 
For å utarbeide ein overvassplan/VA-rammeplan er det viktig at ansvarleg føretak har naudsynt 
kompetanse. Det inneber at føretaket har eigna verktøy (programvare), eit kvalitetssikringssystem, 
utdanning, erfaring og fagleg leiing. Krav til kompetanse for utarbeiding av ein VA-
rammeplan/overvassplan vil variere avhengig av problemstillingar i planen (f. eks. hydraulisk 
modellering av vassnivå i flaumutsett område er meir krevjande enn enkel planlegging av lokal 
infiltrasjon for små område). Detaljgraden og omfanget av utgreiingane i ein VA-
rammeplan/overvassplan vil avhenge av storleiken på planområdet, den hydrologiske og 
hydrauliske situasjonen, samt den planlagde arealbruken. 
 
Dersom det vert utarbeidd særskilte utgreiingar, til dømes flaumsonekartleggingar jf. NVE sine 
krav, skal grunnlagsfilane leverast kommunen i originalformat. Målet er å kunne presentere slike 
geo-data i kommunen sitt kartsystem. 

Etterfølgjande kapittel omtaler overvassplanlegging på dei ulike plannivåa i tabellen over. 
 
 

9.1 KOMMUNEPLANEN SIN AREALDEL 
Planlegging av overvatn på dette nivået vert gjort av kommunen. Den gjeldande kommuneplanen 
for 2019-2030 inneheld fleire føresegn som gjeld overvatn. Mellom anna gjeld føresegn 1.11 som 
gjer heimel til å krevje utarbeiding av ein VA-rammeplan 

VA-rammeplan skal inngå i alle reguleringsplanar. Rammeplanen skal angi 
prinsippløysingar for området, samanheng med overordna hovudsystem og 

dimensjonere og vise handtering av overvatn og flaumvegar. 
 

Føresegn 1.11 gjev fleire føringar for overvatn, føresegn 1.6.2 fastset byggegrenser mot vassdrag 
og føresegn 3.1.1 og 3.1.2 fastset sikringssoner mot vassdrag. 

 

 

9.2 VA-RAMMEPLAN FOR KOMMUNEDELPLAN 
 

Kartlegging av areal av verd for overvatn, er sentralt ved utarbeiding av arealplanar. Nokre areal er 
svært verdifulle for små område, til dømes ein liten bekk ført i røyr under eit hus. Andre areal vil 
vere viktig for større landområde, til dømes større elver som kryssar under bruer.  Nokre areal vil 
vere viktig for vasskvalitet i vassførekomstar (t.d. reinsing av urbant overvatn) mens anna arealbruk 
vil vere knytt til risiko for overfløyming. Arbeidet med å kartlegge, oppdatere, detaljere og skildre 
slike areal er ein kontinuerleg prosess. «Kartdelen» (vedlegg 1) av Kommunedelplan for overvatn 
viser kor langt kommunen er komen i dette arbeidet.  

 
For kommunedelplanar vil dei største vassdraga og vassførekomstane vere sentrale. I vidare 
arealplanar på område- og detaljreguleringsnivå vil det vere behov for meir finmaska kartlegging.  

 
Aktuelle tema for utgreiing og vurdering i VA-rammeplanar for kommunedelplanar er: 
 

a. Hovudvassdrag, flaumvegar og flaumsoner. 
b. Krav til overvasshandtering for å sikre miljømål i vassførekomstar. 
c. Samordning av grøntdrag, vegetasjonsbelte, blågrøn infrastruktur og vassvegar. 
d. Lågbrekk, myrer og lukka områder med særskilt risiko for overfløyming. 
e. «Tyngre» infrastruktur som tunellar og kulvertar. 
 
Lista er ikkje uttømmande. 

 
Omsyn til overvasshandtering skal innarbeidast i kommunedelplanen gjennom føresegn, 
arealformål og omsynssoner. Overvassanlegg og omsynssoner for overvatn let seg kombinere 
med dei fleste arealformål.  

9.3 VA-RAMMEPLAN FOR OMRÅDE- OG DETALJREGULERING 
Viktige prinsipp og løysingar skal i størst mogleg grad innarbeidast i reguleringsplan i form av 
arealformål, omsynssoner og føresegner. Rammeplanen skal gje prinsippløysingar for området, 
samanheng med overordna hovudsystem og dimensjonere og vise handtering av overvatn og 
flaumvegar.  
 

Tabell 2 Oversikt over krav til innhald i ein overvassplan (VA-rammeplan) 
Nr. Dokument Innhald Kommentar 
1 VA-

rammeplan 
rapport 

Føringar frå overordna og 
tilstøytande planar 

Opplisting av planar som gjer føringar for den aktuelle 
VA-rammeplanen samt kva for slags føringar dette er. 
Det kan vere oppstrøms og nedstrøms planlagde 
flaumvegar, at det aktuelt planområdet skal ta imot 
overvatn frå andre planområde, tiltak som går på tvers 
av plangrenser (til dømes bekkeopning) og liknande. 

Føresegn som omhandlar 
overvatn, vatn og avløp 

Føresegn i reguleringsplanen som omhandlar 
overvatn, drikkevatn og avløp skal gjengjevast i VA-
rammeplanen. 

Vurdering av vasskvalitet i 
nedstrøms resipient 

Nedstraums resipient skal kort omtalast. Dersom 
tilstanden til resipienten eller miljømål set føringar for 
reinsing av overvatn, skal dette omtalast. 

Omtale av overvassanlegg Alle overvassanlegg som skal etablerast, skal 
nummererast og omtalast. Nummereringa i rapport 
skal samsvare med nummereringa på 
teikningsvedlegg. Planlagt eigar av overvassanlegga 
skal føreslåast (kommunal, statleg, privat). Dette gjeld 
alle overvassanlegg, slik som infiltrasjonsanlegg, 
lukka anlegg, opne anlegg, reinseinnretningar og 
liknande.  

Bekkeopning Der kor bekkeopning vert vurdert, skal slik vurdering 
omfatte lengdeprofil, tverrsnitt (tal etter behov), 
naudsynt hydraulisk kapasitet, største og minste 
vassføring, anleggsgjennomføring, råka grunneigarar, 
rekkefølge for utbygging, skildring av bekken sitt 
bidrag til estetikk, naturmangfald og tilpassing til 
omgjevnadane. 

Bekkelukking Der kor bekkelukking vert vurdert, skal slik vurdering 
omfatte naudsynt kapasitet, konsekvens ved 
gjentetting/overbelastning, anleggsgjennomføring, 
råka grunneigarar, naudsynt rekkefølgje på utbygging, 
konsekvensar for naturmangfald, økosystem, estetikk 
og konsekvens for omgjevnadane. 

Eksisterande og nye 
flaumsoner og flaumvegar 

Utrekning av dimensjonerande vassmengd skal visast 
for alle overvassanlegg. 

Konsekvensar for 
nedstraums område 

Konsekvensar av planlagt arealbruk for nedstraums 
område skal omtalast. 

Høve til annan infrastruktur Anna infrastruktur, som straum- og telekablar, 
snøbrøyting og renovasjon blir normalt ikkje kravd 
planlagt som ein del av VA-rammeplan. Dersom det i 
særskilde tilfelle vil vere behov for å planlegge anna 
infrastruktur på reguleringsplannivå, vil kommunen 
kunne setje krav om dette slik at ein er sikra at 
infrastrukturen samla sett er samordna. 

Avvik frå VA-norm inkl. 
retningslinjer for 
overvasshandtering 

Planlagde avvik skal listast opp. Problemstillingar som 
oppstår ofte er leggedjupn, avstand til byggverk og 
tilgjenge for drift og vedlikehald. 

2 Teikning 1: 
Situasjonsplan 

Areal avsett til infiltrasjon Areal avsett til infiltrasjon skal visast på 
situasjonsplan. I tillegg skal arealet visast på 
reguleringsplankartet i form av områdeføresegner, 
omsynssone eller arealformål. 

Eksisterande og nytt vatn- 
og avløpsanlegg 

Dette kan innebere behov for fysisk kartlegging av 
eksisterande anlegg. 

Tilknytingspunkt til 
eksisterande leidningsnett 

Tilknytingspunkt veljast i samråd med kommunen. 

Føreslått eigarskap til nytt 
vatn- og avløpsanlegg 

Eigarskap føreslåast i samråd med kommunen. 

3 Teikning 2: 
Situasjonsplan
/oversiktsplan 

Nye og eksisterande 
flaumvegar og flaumsoner 

Nye flaumvegar og flaumsone skal visast på 
kartvedlegg og i reguleringsplanen i form av 
områdeføresegner, omsynssone eller arealformål. I 
VA-rammeplanen skal den dimensjonerande 
vassmengda og flaumnivå skrivast på kartet. 
Flaumvegar og flaum soner kan vere normalt våte (til 
dømes bekkar og innsjøar) eller normalt tørre (til 
dømes lågbrekk og vegar). 

Naturlege 
avrenningsmønster og evt. 
endringar i 
avrenningsmønster og 
nedbørsfelt 

Avrenningsmønster vert enklast vist med 
avrenningslinjer og nedbørsfelt utarbeidde ved hjelp 
av GIS-analyse. Tilgrensande nedbørsfelt skal også 
visast på oversiktskartet. Kartet skal vise heile 
nedbørsfelt(et). 

4 Teikning 3: 
Andre 
teikningar 

Teikningar avheng av art og 
omfang av planlagt 
arealbruk. Dette kan vere 
tverrsnitt, lengdeprofil, 
utnytting av areal under 
terrengnivå, m.m. 

Avhengig av kompleksiteten på tiltaksområdet, kan 
det vere naudsynt å utarbeide fleire teikningsvedlegg. 
Til dømes kan teikning nr. 2 utarbeidast som to 
teikningar (ein for eksisterande situasjon og ein for ny 
situasjon), og det kan være naudsynt med eigne 
teikningar av særskilt kritiske tverrsnitt, m.m. 

5 Digitale filer Flaumveger og flaumsone Areal avsett til flaumvegar og flaumsone skal leverast 
som digitale, georefererte filer (til dømes shape-, dwg- 
og sosi-format). 
Krav til filformat kan endrast avhengig av utvikling 
innan digitalisering. 

 
Kartvedlegg til VA-rammeplanen skal utarbeidast på ein fagmessig god måte.  

9.4 BYGGESAK: TEKNISK PLAN 
Teknisk plan omfattar følgjande tema: 

1. Drikkevatn 
2. Avløp 
3. Overvatn 
4. Renovasjonsteknisk plan 
5. Veg 
6. Park- og grøntareal 

 
Teknisk plan vert utarbeidd som ein del av byggjesøknaden. Når det gjeld overvatn, vert det ikkje skilt 
mellom detaljgrad i teknisk plan på søknad om rammeløyve og igangsetjingsløyve. Det inneber at overvatn 
må være ferdig planlagt/prosjektert ved søknad om rammeløyve. Det vil då ikkje vere naudsynt med 
ytterlegare detaljer ved søknad om igangsetjingsløyve, med mindre det er endringar i høve til 
rammesøknaden.  

 
Den detaljerte skildringa av krav til innhald i teknisk plan er samanfatta i ei sjekkliste som er vedlegg til VA-
norma. Det er den til ein kvar tid gjeldande/oppdaterte sjekklista i VA-norma som skal leggast til grunn for 
planlegginga. Kravet til utarbeiding av teknisk plan gjeld for søknad om byggjeløyve for 2 hus eller meir Dette 
er i tråd med tidlegare politisk vedtak i samband med oppdatering av VA-norma, for kva som utløyser ein 
teknisk plan (HST vedtak 11. mai 2021): 

10 Større vassdrag 
Følgjande delkapittel omtalar kort to av dei største vassdraga i heradet. 

10.1 ØYSTESEVASSDRAGET 
Figur 9 viser kart over nedbørsfeltet for Øystesevassdraget. I 2015 utarbeidde NVE flaumsonekart 
(opp til 1000 års flaum) for vassdraget. Desse er viste i kartvedlegget. Nedbørsfeltet er om lag  45 
km2. 

Øysteseelvi renn ut Fitjadalsvatnet og ei rekkje mindre elvar/bekkar renn ut i Øysteseelvi. 
Ørdalsfossen i Øysteseelvi er ein attraksjon i området. Fitjadalsvatnet og Fitjadalen er eit svært 
viktig friluftsområde for fotturar, toppturar, jakt og fiske. I vassdraget er det registrert kulturverdiar, 
mellom anna busetnadar frå yngre steinalder. 

 

 
Figur 9 Kart over nedbørsfeltet for Øystesevassdraget (45 km2), henta frå NVE-rapport 84 | 2015. 

10.2 STEINSDALVASSDRAGET 
Steinsdalselva fører vatnet ut frå vassdraget. På Kvamskogen startar elva frå Langvotnevatnet, 
renn vidare austover i Tokagjelselva, vidare i Steinsdalselva, via Movatnet og ut i sjøen. 
Kvamskogen hytteområde er såleis delt hydrologisk i to, der ein del renn vestover via 
Måvotsvatnet, Eikedalsvatnet, Frølandsvatnet og i Tysseelva ut i sjøen ved Tysse i Samnanger 
kommune, og den andre delen renn austover via Steinsdalselva.  
 
Steinsdalselva er ei viktig elv for sjøaure og laks. Elveeigarlaget har kultivert elva ved å setje ut 
smolt. Steinsdalsfossen (sjå forsida) er ein av dei største turistattraksjonane i Hardanger.  
 
Tokagjelet kraftverk tek inn vatn frå utløpet av Langvotnevatnet. Kraftverket har konsesjon til 71,1 
GWh, tilsvarande forbruket til ca. 3 550 bustadar. Vatnet førast frå kote +357 moh. fram til 
kraftverket ved kote +60 moh. i ein 2050 meter lang boret tunnel. Utløpskulvert frå kraftverket er 
etablert ut til Steinsdalselva ved kote +54 moh. 

 
 
 

 
Figur 10 Steinsdalselva sitt nedbørsfelt på ca. 91 km2. Kartutsnitt frå Scalgo. 

11 Handlingsplan 
Gjennomføring av kommunedelplan for overvatn er venta å redusere kostnadane knytt til 
overfløyming av utbygde områder og naturskadar som følgje av overvatn. Det er venta litt høgare 
kostnadar for forslagsstillar til planlegging av den enkelte arealplan. Avhengig av storleik og 
kompleksitet er kostnaden for å utarbeide ein overvassplan om lag  50 – 250 000 kr eks. mva. 
Sjølve utbyggingskostnaden for fysiske tiltak er ikkje venta å auke som følgje av overvassplanar, 
fordi heilskapleg forvalting av vatnet sitt kretsløp med naudsynt infrastruktur i hovudsak handlar om 
val av arealbruk og riktig plassering av bygningar og infrastruktur i høve til avrenning. Det inneber 
at ein ikkje ventar å byggje fleire overvassanlegg enn ein byggjer i dag, men byggjer på dei riktige 
stadane med riktig storleik/utforming. 

Kommunedelplan for overvatn samanfattar dei sektor-overgripande tiltaka som gjennomførast for å 
ivareta overvatn i arealplanlegginga. Dei er som følgjer: 

1. Etablering av rutinar for sakshandsaming av VA-rammeplanar og tekniske planar i 
forkant av sakshandsaming av utlegging av arealplanar til høyring og vedtak om 
igangsetjingsløyve. 

- Dette vert gjort ved å utarbeide malar for sakshandsaming. 

2. Etablering av web-basert overvasskart og oppdatering av kartet i samband med 
framtidig rullering av kommunedelplan for overvatn. 

- Sjå vedlegg. 

3. Auke teknisk- og forvaltingskompetanse for overvasshandtering på tvers av avdelingar i 
kommunen. 

- Det gjennomførast ein workshop/kurs/seminar for avdelingar i kommunen som 
er ramma, der kommunedelplan for overvatn presenterast, oppgåver løysast og 
rutinar forankrast. 

4. Auke teknisk kompetanse, auke forståinga for trongen for å ivareta overvatn i 
arealplanar hos konsulentar og forslagsstillarar. 

- Det gjennomførast ein workshop/kurs/seminar for entreprenørar, konsulentar og 
forslagsstillarar der kommunedelplan for overvatn og krava til 
overvassplanlegging blir presentert, samt presentasjon av korleis ein praktisk 
skal oppfylle krava. 

 
Etablering og drift av kommunale overvassanlegg blir i dag gjennomført av avdeling for 
kommunalteknikk, til dømes ved separering av fellesavløpssystem. Desse typane tiltak planleggast 
saman med andre VA-tekniske tiltak som ein del av kommunedelplanar for vatn og avløp. Ein 
rekkje overvassanlegg er eigd av andre, til dømes Vestland fylkeskommune og grunneigarar. 
Følgjande konkrete tiltak på overvassanlegg i kommunen er identifisert i samband med denne 
planen: 

1. Etablere flaumveg Norheimsbakken/Mjølstølsvegen. 
2. Gjenopne Øyrabekken i Øystese. 
3. Vurdere bekkeopning ved Kvam auto. 
4. Kapasitetsvurdering på Kaldestad (ved Vikøyvegen 108). 
5. Utbetre drikkevassinntak ved Mundheim (ved Mundheimsvegen 450). 
6. Sanering av fellesanlegg for overvatn og spillvatn i Vikøy, Ålvik, Øystese og 

Norheimsund. 

Vedlegg Overvasskart (webbasert) 
 
 
Tabell 3 Oversikt over kartlag i webkartet for overvatn 

Nr. Kva Skildring 
Overvassleidningar 
1. Overvassleidningar Kartlaget Overvassleidningar (vektorformat) er kommunen sitt eige 

datagrunnlag. Datasettet viser registrerte overvassleidningar i Kvam 
herad, med eit utval av eigeskapsdata (til dømes leidningseigar, 
dimensjon, materialtype, registreringsdato). 

Avrenningsmodell 
2. Avrenningslinjer Avrenningslinjer er eit kartlag som er henta frå Scalgo sitt 

analyseverktøy. Avrenningslinjer viser kor overflatevatn vil renne på 
terrenget. Avrenningslinjer er modellert utan å ta omsyn til lågbrekk 
(ingen lagring av vatn). I nokre tilfelle er bruer og kulvertar modellert, 
og vatnet renn gjennom dei, men det gjeld ikkje alle. I nokre tilfelle 
viser modellen ei anna avrenning enn den verkelege. Årsaka til slike 
avvik er oppløysinga/detaljgraden i grunnlagsdataene 
(terrengmodellen). Modellen inkluderer ikkje sluk. Modellen skal berre 
nyttast som rettleiing i planarbeidet, og ikkje som fasit. Det skal alltid 
gjerast eigne synfaringar og vurderingar av planområdet. 
Tre ulike detaljnivå er modellert: avrenning frå nedbørsfelt større enn 
5 000 m2, 10 000 m2 og 50 000 m2. Datasettet er omarbeidd: 
Avrenningslinjene er forenkla (med punkttoleranseavstand 0,7 m) for å 
redusere storleiken på kartlaget.  

3. Nedbørsfelt Nedbørsfelt (vektorformat) er henta frå Scalgo sitt analyseverktøy. 
Datasettet er omarbeidd: Nedbørsfelt under 1000 m2 er fjerna.  

4. Lågbrekk Lågbrekk er eit vektordatasett som viser lågbrekk/gropar kor vatn kan 
samle seg. Datasettet er henta frå Scalgo sitt analyseverktøy. 
Datasettet tek ikkje omsyn til etablerte anlegg for overvatn (blant anna 
sluk). Datasettet er omarbeidd: Vassamlingar mindre enn 1 m3 er 
fjerna. 

Kritiske punkt og hendingar 
5. Kritiske punkt Kartlaget Kritiske punkt (vektorformat) er kommunen sitt eige 

datagrunnlag. Datasettet viser registrerte punkt i Kvam herad der ein 
har erfart utfordringar med drifta av overvassanlegg eller kor vatnet 
ikkje er handtert på ei god måte. Datasettet inkluderer eit utval av 
eigeskapsdata til kvart punkt (til dømes stadnamn, informasjon om 
enkelthendingar ved det registrerte punktet, overvassanleggstype, 
skadepotensial).  

6. Registrerte 
flaumhendingar 

Kartlaget Registrerte flaumhendingar (vektorformat) er kommunen sitt 
eige datagrunnlag. Datasettet viser område (polygon) som har blitt 
råka av ei flaumhending, med informasjon om mellom anna stadnamn, 
flaumdato og skadeomfang.  

7. Innmålte flaumhøgder Innmålte flaumhøgder er eit vektorkartlag laga av kommunen, og visar 
punkt der det er målt flaumhøgd ved flaumhendingar, med dato for 
innmåling og kote for flaumnivå.  

Flaum – faresonekart og aktsemdkart 
8. NVE flaumsonekart NVE flaumsonekart er eit vektorkartlag utarbeidd av NVE. Datasettet 

viser område som er utgreia for flaumfare og meldt inn til NVE (blant 
anna flaumsonekartlegging for Øysteseelva og Langvotevatnet). 
Kartlaget viser kor det er forventa at vatnet vil leggje seg ved ein 20-
årsflaum, 200-årsflaum og ein 1000-årsflaum. Dei statistiske 
flaumhendingane brukast for å planlegge sikring av nye bygg i 
flaumutsette område (etter TEK17).  

9. Øyrabekken Dette er eit flaumsonekart utarbeida av Norconsult i 2023, for 300 m av 
den nedre delen av Øyrabekken. Flaumsonekartlegginga er gjort med 
ein hydraulisk modell, og det er gjort simuleringar med opent og 
tilstoppa overvassrøyr for 20-, 200- og 1000-års flaum inkludert 
klimapåslag.  

10. Vikelva Dette er eit flaumsonekart utarbeida av Norconsult i 2023, på bestilling 
av Kvam herad. Flaumsonekartet dekker dei 100 nedste meterane av 
elva. Det er gjort hydraulisk modellering for 20-, 200- og 1000-
årsflaum, inkludert klimapåslag. Påverknadane for eksisterande bygg 
og infrastruktur er analyserte, og viser blant anna at 
Hardangerfjordvegen (Fv. 79) blir overfløymd ved ein 200-årsflaum.  

11. Måvotsvatnet Måvotsvatnet (inkludert Vetlavatnet) er eit flaumsonekart utarbeida av 
Multiconsult i 2020 i samband med detaljreguleringsplan for Skårane, 
Dalen, Leite og Vassværena. Det er gjort berekningar for 20- og 200-
årsflaum, inkludert klimapåslag. Kartlaget overlappar delvis med 
Norconsult si flaumsonekartlegging av Frølandselva frå 2018.  

12. Steinsdalselva Dette er eit flaumsonekart utarbeida av Norconsult i 2018 
(Flaumvasstander Fv 7 Tokagjelet, 2018), grunna utbygging av ny 
fylkesveg 7 gjennom Tokagjelet. Det blei gjort berekningar for 50-
årsflaum og for 200-årsflaum, inkludert klimatillegg.  

13. Frølandselva Dette er eit flaumsonekart utarbeida av Norconsult i 2018 
(Flaumvasstander Fv 7 Tokagjelet, 2018), grunna utbygging av ny 
fylkesveg 7 gjennom Tokagjelet. Det blei gjort berekningar for 50-
årsflaum og for 200-årsflaum, inkludert klimatillegg.  

14. Langvotevatnet Dette er eit flaumsonekart utarbeida av Skred AS i 2022, i samband 
med utarbeiding av ny kommunedelplan på Kvamskogen. Kartlegginga 
inkluderer følgjande vassdrag: Røyro til og med Langvotnevatnet, 
Tryglakleivbekken, Furedalsbekken, Mødalselva, Hjeltelibekken, 
Kvernelva, Skarbekken og Hjartåna. Det er gjort berekningar for 20- og 
200- årsflaum, inkludert klimapåslag. Det er òg gjort berekningar for 
dimensjonerande vasstand i Langvotevatnet, og omsynsområde for 
isoppstuving og erosjon.  

15. Mo brannstasjon Dette er eit kartlag som er utarbeida av Cowi i 2020, i samband med 
utbygging av brannstasjonen ved Mo. Det er gjort berekningar for 20-, 
200- og 1000-årsflaum, inkludert klimapåslag. Cowi anbefaler at ein 
legg til 30 cm tryggleiksmargin for praktisk bruk av kartet grunna 
usikkerheit i berekningane. 

16. Lølihaugen Dette er eit kartlag som er utarbeida av Sunnfjord Geo Center i 2021, i 
samband med utarbeiding av reguleringsplan for Lølihaugen. Det er 
gjort berekningar for 20- og 200-årsflaum, inkludert klimapåslag. 
Kartlegginga viser at brua sør i analyseområdet har for lita lysopning til 
å handtere både 20- og 200-årsflaum (med klimapåslag), og at vatn vil 
gå over vegen.  

17. Laupsa Dette er eit kartlag som er utarbeida av Skred AS i 2019, i samband 
med utarbeiding av reguleringsplan for Laupsa. Det er gjort 
berekningar for 20- og 200-årsflaum, inkludert klimapåslag. 
Berekningane visar at bruer vil tole 20-årsflaum, men at det ved 200-
årsflaum vil oppstå trykkstraumdrag. Skred AS tilrår å plassere nye 
bygg 20 meter frå elvekanten. 



 

KOMMUNEDELPLAN FOR OVERVATN SIDE 36 AV 37  
 

18. Laupsa - Skarpen Dette er eit kartlag som er utarbeida av Skred AS i 2022, i samband 
med utarbeiding av reguleringsplan for Skarpen næringsområde. Det 
er berekningar for 200-årsflaum, inkludert klimapåslag. Kartlegginga 
viser at bruer i analyseområdet har for lita lysopning til å handtere 200-
årsflaum (med klimapåslag). Det er vurdert at sikkerheitssone for 
erosjon oppretthaldast ved at bygg ikkje byggast nærmare enn 10 
meter frå skråning til elv oppstrøms for bruer, og 20 m nedstrøms for 
bruer. 

19. Tangerås Dette er eit kartlag som er utarbeida av COWI i 2020, på bestilling frå 
Kvam herad grunna planlegging av ny sjukeheim 
(Strandebarmheimen). Det er særleg vurdert om eit skred kan gjere at 
Risaelva fløymer over på sjukeheimtomta. Det er gjort berekningar for 
1000-årsflaum, inkludert klimapåslag. Berekningane visar at 
sjukeheimtomta ikkje blir ramma, men at ein del eksisterande hus kan 
bli ramma av flaum og/eller stormflo.  

20. Flaumrapport område Flaumrapportar - område er eit kartlag som visualiserer områder det er 
gjort kartlegging for flaumfare. Kartlaget inneheld informasjon om 
mellom anna hensikta med rapporten og stadnamn. 

21. Flaumrapport punkt Flaumrapportar - punkt er eit kartlag som visualiserer områder det er 
gjort kartlegging for flaumfare, moglegheitsstudiar for flaumsikring, 
kartlegging av eksisterande flaumar, mfl. Kartlaget inneheld 
informasjon om mellom anna hensikta med rapporten, rapportnamn, 
dato for kartlegginga, m.m. 

22. Aktsemdkart for flaum Aktsemdkart for flaum (vektorformat) er utarbeidd av NVE, og er basert 
på analytiske berekningar (med mellom anna terrenghelling). 
Datasettet visualiserar areal som kan vere utsett for flaumfare, der det 
bør gjerast ei grundigare utgreiing. Kartlaget er laga i juni 2020.  

23. Maksimal 
vasstandsstigning 

Maksimal vasstandsstigning (vektorformat) er utarbeidd av NVE, og er 
basert på analytiske berekningar (med mellom anna terrenghelling). 
Datasettet visualiserar den analytisk berekna største 
vasstandsendringa for elveløp for ein 500-årsflaum. NVE åtvarar om at 
kartlaget må sjåast som eit grovt estimat. Kartlaget er laga i juni 2020.  

24. Stormflo raster Kartlaget Stormflo raster viser kor høgt ein kan vente at stormflonivået 
blir i framtida. Som grunnlag er det nytta høgdedata frå Nasjonal 
detaljert høgdemodell (Kartverket) og tal for framtidig stormflonivå frå 
Kartverket/DSB sin rettleiar Havnivåstigning og stormflo. 
Sikkerheitsklasse 1 (182 cm over NN2000), sikkerheitsklasse 2(195 cm 
over NN2000) og sikkerheitsklasse 3 (203 cm over NN2000) for 
Nordheimsund, gjeldande for Kvam herad per mars 2024.  
Oppløysinga er 1x1 m i plan.  

Ordforklaring 
 
Med overvassanlegg meinast anlegg for oppsamling, bortleidning og eventuelt behandling av overvatn, 
derunder felles leidning for overvatn og drensvatn.  
 
Avrenningslinjer er linjer generert i GIS-programvare basert på rasterdata av terrenget (høgdedata). 
Linjene viser lågaste punkt i terrenget gjennom eit nedbørsfelt, og dermed kor vatnet vil renne.  
 
Lågbrekk er områder i terrenget som vert overfløymde før vatnet kan renne vidare på terrenget. 
Nedsenkingskurvar i FKB-data viser lågbrekk, myrområde er ofte lågbrekk og «lukka område» (sjå tabell for 
gjentaksintervall i VA-norma) er lågbrekk. 

